
«Հայաստանի Հանրապետության Լոռու մարզի Մղարթի գյուղական համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու և  Հայաստանի Հանրապետության կառավարության 2014 թվականի դեկտեմբերի 18-ի №1515-Ն որոշման մեջ լրացումներ կատարելու մասին» ՀՀ կառավարության որոշման նախագծի
Հայաստանի Հանրապետության Լոռու մարզի Մղարթի գյուղական համայնքի ղեկավար Վաչագան  Նավասարդյանը համայնքի ղեկավարի պաշտոնում ընտրվել էր 2012 թվականի սեպտեմբերի 9-ին կայացած համայնքի ղեկավարի ընտրության արդյունքում: Վաչագան  Նավասարդյանը 2015 թվականի նոյեմբերի 18-ին մահացել է: «Տեղական ինքնակառավարման մասին» ՀՀ օրենքի 26-րդ հոդվածի 2-րդ մասի  համաձայն՝ 2015 թվականի նոյեմբերի 26-ին ՀՀ Լոռու մարզի Մղարթի գյուղական համայնքի ավագանին կազմել է արձանագրություն:
Վերոնշյալ արձանագրությունը ՀՀ Լոռու մարզպետի միջոցով ներկայացվել է ՀՀ տարածքային կառավարման և արտակարգ իրավիճակների նախարարություն:

«Հայաստանի Հանրապետության Լոռու մարզի Մղարթի գյուղական համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու և  Հայաստանի Հանրապետության կառավարության 2014 թվականի դեկտեմբերի 18-ի №1515-Ն որոշման մեջ լրացումներ կատարելու մասին» ՀՀ կառավարության որոշման ընդունումը պայմանավորված է վերոնշյալ հանգամանքով։

